ՀԻՄՆԱՎՈՐՈՒՄ
«ԱԶԴԱԿԻՐ ԲՆԱԿԱՎԱՅՐԵՐԻ ՑԱՆԿԸ ՍԱՀՄԱՆԵԼՈՒ  ՄԱՍԻՆ» ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐԻ ՀՐԱՄԱՆԻ

1. Անհրաժեշտությունը – «Ազդակիր բնակավայրերի ցանկը սահմանելու  մասին» Տարածքային կառավարման և ենթակառուցվածքների նախարարի հրամանի ընդունումը պայմանավորված է «Հայաստանի Հանրապետության բյուջետային համակարգի մասին» օրենքի 20-րդ հոդվածի 10-րդ մասի պահանջով:
1. Ընթացիկ իրավիճակը և խնդիրները – 2024 թվականի ընթացքում ռոյալթի վճարած կազմակերպությունների ազդակիր բնակավայրերի ցանկը դեռևս սահմանված չէ։
2024 թվականի ընթացքում ռոյալթի վճարած կազմակերպությունների ազդակիր բնակավայրերի ցանկի ձևավորման գործընթացում հիմք են ընդունվել տեղական ինքնակառավարման մարմինների կողմից ներկայացված առաջարկություններն ու տեղեկատվությունը։
Նշված տեղեկատվության հիման վրա Կապան համայնքի ազդակիր բնակավայրերի ցանկում ներառվել են Բարգուշատ, Խորձոր և Եղեգ բնակավայրերը, իսկ Ալավերդի համայնքի ազդակիր բնակավայրերի ցանկում՝ Բենդիկ բնակավայրը։
Բարգուշատ և Խորձոր բնակավայրերը նախկինում ընդգրկված են եղել Սյունիք բնակավայրի վարչական տարածքում։ Նշված բնակավայրերի վարչական տարանջատման արդյունքում պարզվել է, որ Խորձոր բնակավայրը գտնվում է «Զանգեզուրի պղնձամոլիբդենային կոմբինատ» ՓԲ ընկերության լեռնահատկացման ակտով սահմանված տարածքի ներսում, իսկ Բարգուշատ բնակավայրը սահմանակից է տվյալ լեռնահատկացման սահմանին։ Միաժամանակ, կադաստրային քարտեզների ուղղման արդյունքում պարզվել է, որ Եղեգ բնակավայրի վարչական սահմանի մի մասը ևս ընդգրկված է «Զանգեզուրի պղնձամոլիբդենային կոմբինատ» ՓԲ ընկերության լեռնահատկացման ակտով սահմանված տարածքի սահմաններում։ 
Միաժամանակ, 2024 թվականին ռոյալթի վճարած կազմակերպությունների ազդակիր բնակավայրերի ցանկում ներառվել  է նաև Փամբակ համայնքի Արջուտ բնակավայրը, որը «Բակտեկ Էկո» ՍՊ ընկերության լեռնահատկացման ակտով համարվում է ազդակիր բնակավայր, քանի որ նշված ընկերությունը 2024 թվականին կատարել է ռոյալթիի վճարում։
3. Նախագծի մշակման գործընթացում ներգրավված ինստիտուտները և անձինք – Սույն նախագիծը մշակվել է Տարածքային կառավարման և ենթակառուցվածքների նախարարության կողմից: 
4. Ակնկալվող արդյունքը – Հստակ կսահմանվեն տվյալ բյուջետային տարում ռոյալթի վճարած  կազմակերպությունների ազդակիր բնակավայրերը և ազդակիր բնակավայր ներառող համայնքներին բաշխվող գումարների չափերը:
[bookmark: _GoBack]5. Ներկայացվող հարցի կապակցությամբ լրացուցիչ ֆինանսական միջոցների անհրաժեշտությունը և Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունները – Ներկայացված նախագծի ընդունման կապակցությամբ տեղական ինքնակառավարման մարմնի բյուջեում եկամուտների ավելացում է նախատեսվում:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Ներկայացվող նախագծի մշակումը բխում է Հայաստանի Հանրապետության կառավարության 2021 թվականի օգոստոսի 18-ի N 1363-Ա որոշմամբ հաստատված հավելվածի  «2․8 բնական ռեսուրսների կայուն կառավարում» բաժնի (Կառավարության 2021-2026թթ. Ծրագիր) պահանջներից:

